INAUGURACIÓN DEL CURSO “VIGO, UNHA EMPRESA E MOITO MÁIS”

Salón de Actos da Escola Universitaria de Estudios Empresariais

Luns, 11 de abril, 09,30h.

Excelentísima Señora Ministra de Agricultura, Pesca e Alimentación, Excelentísimo Señor Rector da Universidade de Vigo, Ilustrísimo Señor Director da Escola Universitaria de Estudios Empresariais, Señora Codirectora do curso que hoxe inauguramos, señoras e señores moi bos días.

Que Vigo é unha empresa e moito máis podería parecer un tópico, unha frase feita, un lugar común se non buscamos no seu significado a interpretación adecuada.

Inmersos nun proceso constante de globalización as cidades buscamos a nosa posición nun novo mundo marcado polas tecnoloxías da información e da comunicación, por un mercado liberalizado que amplía as súas fronteiras e por tanto as súas expectativas de crecemento e tamén por unha nova Europa que entendemos como unha oportunidade. 

Pero ese mesmo esforzo realizámolo para que a cidade sexa o que en verdade garda o sentido do seu térmo: un espacio para compartir, para convivir, para reencontrarnos como cidadáns que habitan un espacio común no que han de entenderse ambas realidades, aquela que precisa da cidade para desenvolver as súas potencialidades socioeconómicas e máis aquela que vivimos e sentimos as personas, como individuos e como colectivo.

Que Vigo é o motor de desenvolvemento económico e social de Galicia podería, tamén, entenderse como unha frase feita, un estereotipo. Pero, igual que acontece co título que recolle o curso que hoxe se inicia, resultaría bastante irresponsable pasar de puntillas sobre un feito certo que afecta ao conxunto da comunidade autónoma e por tanto a cerca de tres millóns de habitantes.

En solo dous anos Vigo ten escalado cuarenta e catro postos no ranking de cidades atractivas para crear unha empresa. As análises indican que o porto comercial, a actividade feiral e a capacidade para organizar eventos son os aspectos de maior interese nun estudio que compara cincuenta parámetros diferentes en sesenta e seis cidades españolas. 

Tamén a última encuesta de coxuntura económica publicada sitúanos como a provincia máis exportadora, co 71 (setenta e un) por cento do valor total das transaccións da Comunidade Autónoma e a cuarta provincia do Estado en volume de exportacións, por detrás de Barcelona, Madrid e Valencia. Este mesmo informe confirma un aumento da inversión industrial e un elevado índice de estabilidade no emprego.

Vigo é, somos, todo eso, como tamén somos cidadáns que se esforzan na tarefa común de facer cidade. Recuperar as nosos oríxes no barrio histórico, mirar de fronte ao mar, desenvolver e compatibilizar o crecemento da nosa economía e industria cun espacio compartido no que desexamos disfrutar do noso presente e preservar o noso futuro.

